
AUTSORSING XIZMATLARINING SAMARADORLIGI VA 

SIFATINI OSHIRISHDA TASHKILIY-IQTISODIY 

MEXANIZMLAR 
Nasiba Ergasheva 

 

ОРГАНИЗАЦИОННО-ЭКОНОМИЧЕСКИЕ МЕХАНИЗМЫ 

ПОВЫШЕНИЯ ЭФФЕКТИВНОСТИ И КАЧЕСТВА 

АУТСОРСИНГОВЫХ УСЛУГ 
Насиба Эргашева 

 

ORGANIZATIONAL-ECONOMIC MECHANISMS FOR 

ENHANCING THE EFFICIENCY AND QUALITY OF 

OUTSOURCING SERVICES 
Nasiba Ergasheva 

 
Annotatsiya. Mazkur maqolada autsorsing xizmatlarining samaradorligi va sifatini oshirishda tashkiliy-

iqtisodiy mexanizmlarning o‘rni va ahamiyati tadqiq etilgan. Autsorsing xizmatlarining tashkiliy-iqtisodiy mexanizmi 

ishlab chiqilgan bo‘lib, ular samaradorligini oshirish, operatsion xarajatlarni kamaytirish va korxonalarning 

raqobatbardoshligini mustahkamlashga qaratilgan. Tadqiqot natijalari asosida autsorsing xizmatlarini samaradorlikka 

erishish bo‘yicha xulosa va sohaning tashkiliy-iqtisodiy modeli taklif qilingan. 

Kalit so‘zlar: autsorsing, xizmatlar samaradorligi, xizmatlar sifati, tashkiliy-iqtisodiy mexanizmlar, 

xarajatlarni optimallashtirish, mehnat unumdorligi, raqamlashtirish, shartnomaviy munosabatlar, biznes jarayonlari. 

Аннотация. В статье рассматриваются роль и значение организационно-экономических механизмов в 

повышении эффективности и качества аутсорсинговых услуг. Разработан организационно-экономический 

механизм для сферы аутсорсинга, направленный на повышение эффективности, снижение операционных 

затрат и укрепление конкурентоспособности предприятий. На основе результатов исследования 

сформулированы выводы относительно достижения эффективности аутсорсинговых услуг, а также 

предложена организационно-экономическая модель для данной сферы. 

Ключевые слова: аутсорсинг, эффективность услуг, качество услуг, организационно-экономические 

механизмы, оптимизация затрат, производительность труда, цифровизация, договорные отношения, бизнес-

процессы. 

Abstract. This article examines the role and significance of organizational-economic mechanisms in enhancing 

the efficiency and quality of outsourcing services. An organizational-economic mechanism for outsourcing services 

has been developed, aimed at increasing efficiency, reducing operational costs, and strengthening the competitiveness 

of enterprises. Based on the research findings, conclusions regarding the achievement of efficiency in outsourcing 

services are presented, and an organizational-economic model for the sector is proposed. 

Keywords: outsourcing, service efficiency, service quality, organizational-economic mechanisms, cost 

optimization, labor productivity, digitalization, contractual relations, business processes. 

 

KIRISH 

Zamonaviy iqtisodiyotda raqobatning kuchayishi, 

raqamli texnologiyalarning jadal rivojlanishi va 

korxonalar faoliyatiga qo‘yilayotgan talablarning ortib 

borishi xo‘jalik yurituvchi subyektlardan mavjud 

resurslardan oqilona foydalanishni talab etmoqda. 

Bunday sharoitda korxonalarning barcha yordamchi va 

qo‘shimcha funksiyalarni mustaqil bajarishi har doim 

ham iqtisodiy jihatdan maqsadga muvofiq 

bo‘lavermaydi. Shu sababli ayrim biznes jarayonlarini 

ixtisoslashgan tashqi tashkilotlarga topshirishni nazarda 

tutuvchi autsorsing modeli korxonalar faoliyatini tashkil 

etishning asosiy yo‘nalishlaridan biriga aylanmoqda. 

Shuningdek, autsorsingni davlat muassasalari 

xizmatlariga qo‘llashda budjet xizmatlarini amalga 

oshiradigan budjet tashkilotlari, tijorat va notijorat 

tashkilotlarining raqobatbardoshligi hamda budjet 

xarajatlarining natijadorligini oshirishda autsorsingdan 

foydalanish maqsadga muvofiq bo‘ladi. 

Autsorsing xizmatlari buxgalteriya hisobi, 

axborot texnologiyalari, logistika, marketing, kadrlar 

boshqaruvi, mijozlarga xizmat ko‘rsatish, huquqiy 

maslahat va boshqa faoliyat yo‘nalishlarini qamrab oladi. 

Ushbu xizmatlardan samarali foydalanish korxonalarga 

asosiy faoliyat turiga e’tibor qaratish, ayrim doimiy 

xarajatlarni o‘zgaruvchan xarajatlarga aylantirish, 

malakali mutaxassislar xizmatidan foydalanish va 

boshqaruv jarayonlarini takomillashtirish imkonini 

https://globalsciencehub.uz/index.php/IE/uz

beradi. Xususan, Oʻzbekiston Respublikasi Vazirlar 

Mahkamasining “Ijro etuvchi hokimiyat organlari va 

davlat korxonalarida autsorsing xizmatlarini tashkil etish 

mexanizmlarini takomillashtirish chora-tadbirlari 

toʻgʻrisida”[1]gi Qarori ijro etuvchi hokimiyat organlari 

hamda davlat korxonalarida funksiyalarni autsorsing 

shartlari asosida tashkil etish tartibini belgilashga xizmat 

qiladi.  

ADABIYOTLAR TAHLILI 

Autsorsing tushunchasi va uning iqtisodiy 

mohiyatini o‘rganishda ko‘plab xorijiy va mahalliy 

olimlarning tadqiqotlari tahlil qilindi. Xususan, 

R.Mclvor “Employing business improvement techniques 

to improve performance and reduce risk in services 

outsourcing”[2] nomli monografiyasida biznesni 

takomillashtirish texnikasidan xizmatlarni autsorsing 

qilishning turli bosqichlarida samaradorlikni oshirish va 

xavfni kamaytirish uchun foydalanish mumkin bo'lgan 

amaliy asosni ishlab chiqqan. Shuningdek, M.Charles va 

S.B.Ochieng “Strategic Outsourcing and Firm 

Performance: A Review of Literature”[3] nomli 

maqolasida strategik autsorsing va firma faoliyati 

o'rtasidagi bog'liqlik, shuningdek, xizmat ko'rsatish 

tezligining vositachilik ta'siri va raqobatbardoshlik 

intensivligining mo'tadil ta'siri bo'yicha kontseptual, 

nazariy va empirik adabiyotlarni ko'rib chiqilgan.  

G.Ye, X.Zhu va S.K.Mukhopadhyay “Managing 

Service Quality in Multiple Outsourcing”[4] nomli 

maqolasida autsorsing firmasiga yetkazib beruvchilarga 

ta'sir qilish va yuqori xizmat sifati va foyda darajasiga 

erishish uchun bozor o'zgaruvchilarini manipulyatsiya 

qilish usullari bo'yicha amaliy ko'rsatmalar berilgan. Shu 

bilan birga, V.Srivastava, A.Sharfuddin va S.Datta 

“Managing quality in outsourcing of high-end services: a 

conceptual model”[5] nomli maqolada xizmat 

ko'rsatishdagi kamchiliklarning oldingi holatlarini 

o'rganish uchun SERVQUAL modeli va elektron 

manbalar imkoniyatlari yetukligi tizimining 

kombinatsiyasi keltirilgan.  

Mahalliy olimlarimiz tomonidan mavzuga oid 

ko‘plab tadqiqotlar o‘rganilgan hamda “Autsorsing 

(outsourcing) – tashkilotning u yoki yoki funksiyalarini 

shu faoliyatni olib borishga ixtisoslashgan tashqi ijro 

etuvchilarga berishdir”[6], kabi ta’rif berilgan. Bundan 

tashqari Sh.Shodmonovning “Autsorsing xizmatlari va 

uning nazariy asoslari”[7] nomli maqolasida 

iqtisodiyotning barcha sohalarida autsorsing xizmatlarini 

joriy qilishning natijalari o‘rganilgan bo‘lsa, 

Sh.Kuvandikov va M.Mirxonovlarning “Xizmatlar 

sohasini rivojlantirishda autsorsing xizmatlarining 

o‘rni”[8] nomli maqolasida esa autsorsing xizmatlari 

axborot texnologiyalari, buxgalteriya va moliya, inson 

resurslari, mijozlarga xizmat ko‘rsatish va marketing 

turlariga bo‘lib o‘rgangan.  

N.Sulaymonovning “Autsorsing xizmatlari 

raqamli platformalarini takomillashtirishda yuzaga 

keladigan qiyinchiliklar va ularni bartaraf etish 

usullari”[9] nomli maqolasida autsorsing xizmatlariga 

raqamli platformalarning ta’sirini yoritib bergan bo‘lsa, 

Alisher Shaynazarov “Xizmat ko‘rsatkich sohasiga 

autsorsing xizmatini qo‘llash afzalliklari va iqtisodiy 

samaradorligi”[10] nomli maqolasida mintaqaning 

bugungi kunda yangi zamonaviy xizmatlar qatorida 

autsorsing xizmatlarining o‘ziga xos xususiyatlari, 

muvaffaqiyat strategiyalarini yoritib bergan.  

Yuqoridagi olimlarning adabitoylarini tahlil qilib, 

autsorsing xizmatlari – bu tashkilotning ayrim 

funksiyalarini yoki ish jarayonlarini (masalan, 

buxgalteriya, IT yoki klining) uchinchi tomon 

ixtisoslashgan kompaniyasiga shartnoma asosida 

topshirishdir, degan maqbul ta’rifga to‘xtalamiz. 

TADQIQOT METODOLOGIYASI 

Mazkur tadqiqotda autsorsing xizmatlarining 

samaradorligi va sifatini oshirishda tashkiliy-iqtisodiy 

mexanizmlarning o‘rni va ta’sirini o‘rganishda tizimli 

yondashuv, ilmiy abstraksiyalash, tahlil va sintez, 

qiyosiy tahlil hamda mantiqiy umumlashtirish 

usullaridan foydalanildi. Tadqiqot jarayonida 

autsorsingning nazariy asoslari bo‘yicha xorijiy va 

mahalliy olimlarning ilmiy ishlari o‘rganilib, ularning 

yondashuvlari umumlashtirildi. Qiyosiy tahlil asosida 

autsorsing xizmatlaridan foydalanish bilan bog‘liq 

iqtisodiy afzalliklar va tashkiliy muammolar aniqlanib, 

tadqiqot natijalarini umumlashtirish orqali xizmatlar 

sifati va samaradorligini oshirishga yo‘naltirilgan ilmiy-

amaliy xulosalar hamda takliflar ishlab chiqildi. 

TAHLIL VA NATIJALAR 

O‘zbekistonda tadbirkorlik subyektlari faoliyatini 

modernizatsiya qilish, xizmatlar sohasini rivojlantirish 

va iqtisodiyotning raqobatbardoshligini oshirish 

jarayonida autsorsing xizmatlaridan foydalanishning 

ahamiyati ortib bormoqda. Ayniqsa, kichik biznes va 

xususiy tadbirkorlik subyektlari uchun buxgalteriya, 

axborot texnologiyalari, logistika va marketing 

xizmatlarini tashqi tashkilotlardan olish yuqori malakali 

mutaxassislar xizmatidan nisbatan moslashuvchan 

shartlarda foydalanish imkonini yaratadi. Shu bilan birga, 

xizmatlar sifatining beqarorligi, ijrochilar faoliyati 

ustidan nazoratning yetarli emasligi, axborot xavfsizligi 

bilan bog‘liq xatarlar va shartnomaviy majburiyatlarning 

to‘liq bajarilmasligi kabi muammolar autsorsingni 

boshqarish mexanizmlarini takomillashtirish zaruratini 

yuzaga keltiradi. 

Autsorsing xizmatlarining samaradorligi 

buyurtmachi tashkilotning iqtisodiy maqsadlari bilan 

xizmat ko‘rsatuvchi tashkilotning imkoniyatlari 

o‘rtasidagi muvofiqlikka bog‘liq. Agar tashqi ijrochi 

zarur malaka, texnologik baza va boshqaruv tajribasiga 

ega bo‘lsa, u muayyan xizmatni buyurtmachi 

tashkilotning ichki bo‘linmasiga nisbatan sifatliroq va 

tejamkorroq bajarishi mumkin. Biroq kutilgan natijaga 

erishish uchun autsorsing jarayonlari oldindan 

rejalashtirilishi, xizmatlarning chegaralari aniq 

belgilanishi va bajarilgan ishlar natijasi o‘lchanadigan 

mezonlar orqali baholanishi lozim. 

Autsorsing xizmatlarining tashkiliy-iqtisodiy 

mexanizmi o‘zaro bog‘liq bo‘lgan bir nechta tarkibiy 

elementlardan tashkil topadi. Ularning asosiylari 

strategik rejalashtirish, xizmat ko‘rsatuvchi tashkilotni 

tanlash, shartnomaviy munosabatlarni tashkil etish, 

moliyaviy rag‘batlantirish, sifat nazorati, raqamli 

boshqaruv va xatarlarni kamaytirishdan iborat (1-rasmga 

qarang).

https://globalsciencehub.uz/index.php/IE/uz

1-rasm. Autsorsing xizmatlarining sifatini oshirishda tashkiliy-iqtisodiy mexanizmlar83 

 

Rasm ma’lumotlariga ko‘ra tashkiliy 

mexanizmlarni tahlil qiladigan bo‘lsak, autsorsing 

xizmatlarini strategik rejalashtirish mexanizmida 

korxonaning asosiy va yordamchi faoliyat yo‘nalishlarini 

tahlil qilish, autsorsingga topshirilishi mumkin bo‘lgan 

vazifalarni aniqlash hamda xizmatlarni tashqi 

ijrochilarga berish strategiyasini ishlab chiqishni nazarda 

tutadi. Bu mexanizm korxona resurslarini ustuvor 

faoliyat yo‘nalishlariga yo‘naltirish va boshqaruv 

samaradorligini oshirishga xizmat qiladi. Autsorsing 

xizmatlarini ko‘rsatuvchi tashkilotlarni tanlash va 

baholash mexanizmi esa xizmat yetkazib beruvchilarni 

malakasi, tajribasi, texnik imkoniyatlari, ishonchliligi va 

mijozlar bilan ishlash sifati asosida tanlashni o‘z ichiga 

oladi. Pudratchilar faoliyatini oldindan belgilangan 

mezonlar asosida baholash xizmatlarning uzluksizligi va 

sifatini ta’minlash imkonini beradi. Shartnomaviy 

munosabatlar va xizmat sifatini nazorat qilish 

mexanizmida autsorsing xizmatlari bo‘yicha 

shartnomalarda tomonlarning huquq va majburiyatlari, 

xizmat ko‘rsatish muddatlari, sifat standartlari, 

javobgarlik hamda xizmat darajasi ko‘rsatkichlarini 

belgilashni nazarda tutadi. Ushbu mexanizm 

xizmatlarning belgilangan talablar asosida bajarilishini 

nazorat qilish va nizolarni kamaytirishga yordam beradi. 

Raqamli boshqaruv va muvofiqlashtirish mexanizmida 

autsorsing jarayonlarini raqamli platformalar, elektron 

hujjat aylanishi, avtomatlashtirilgan monitoring tizimlari 

va axborot almashinuvi vositalari orqali boshqarishni 

anglatadi. Mazkur mexanizm buyurtmachi va xizmat 

 
83 Muallif ishlanmasi  

ko‘rsatuvchi tashkilot o‘rtasidagi hamkorlikni 

tezlashtiradi, axborot almashinuvidagi xatolarni 

kamaytiradi hamda xizmatlar sifatini doimiy kuzatish 

imkonini yaratadi. 

Iqtisodiy mexanizmlarni tahlil qiladigan bo‘lsak, 

xarajatlarni optimallashtirish va iqtisodiy samaradorlikni 

baholash mexanizmda autsorsingdan foydalanish 

natijasida yuzaga keladigan xarajatlarni ichki xizmatlarni 

tashkil etish xarajatlari bilan taqqoslash, jumladan, ish 

haqi, uskunalar, texnik xizmat ko‘rsatish, soliq va 

ma’muriy xarajatlarni hisobga olishni nazarda tutadi. Bu 

mexanizm iqtisodiy jihatdan eng maqbul xizmat 

ko‘rsatish shaklini tanlash va korxona xarajatlarini 

kamaytirishga yordam bersa, narx belgilash va moliyaviy 

rag‘batlantirish mexanizmi esa autsorsing xizmatlari 

narxini xizmat hajmi, murakkabligi, sifati va bozor 

sharoitlaridan kelib chiqib belgilashni nazarda tutadi. 

Shuningdek, xizmat sifatining yuqori ko‘rsatkichlariga 

erishgan ijrochilarni bonuslar bilan rag‘batlantirish 

hamda shartnoma talablarini buzganlik uchun iqtisodiy 

javobgarlik choralarini qo‘llash xizmatlar sifatini 

oshirishga undaydi. 

Investitsiyalar va texnologik modernizatsiyani 

moliyalashtirish mexanizmida autsorsing xizmatlarini 

rivojlantirish uchun zamonaviy texnologiyalar, dasturiy 

ta’minot, uskunalar va malakali mutaxassislarga 

investitsiya kiritishni nazarda tutadi. Texnologik 

yangilanish xizmat ko‘rsatish tezligini oshirish, inson 

omili bilan bog‘liq xatolarni kamaytirish va mehnat 

unumdorligini yuksaltirishga xizmat qilsa, moliyaviy 

Ijrochilarni tanlash va 

baholash 

Autsorsing xizmatlarining tashkiliy-iqtisodiy 

mexanizmlari 

Autsorsing xizmatlarining tashkiliy mexanizmlari 

Strategik 

rejalashtirish 

mexanizmi 

Raqamli boshqaruv 

va muvofiqlashtirish 

Shartnomaviy 

munosabatlar va sifat 

nazorati 

Autsorsing xizmatlarining iqtisodiy mexanizmlari 

Xarajatlarni 

optimallashtirish 

Narx belgilash va 

rag‘batlantirish 
Moliyaviy natijadorlik 

va risklarni boshqarish 

Investitsiyalar va 

texnologik 

modernizatsiya 

natijadorlik va iqtisodiy risklarni boshqarish mexanizmi 

utsorsing shartnomalarining rentabelligini, 

investitsiyalar qaytimini, tejalgan xarajatlar miqdorini va 

xizmatlar natijasida olingan iqtisodiy samara darajasini 

muntazam baholashni o‘z ichiga oladi. Shu bilan birga, 

narxlarning o‘zgarishi, xizmatlarning kechikishi, 

ijrochining majburiyatlarni bajarmasligi va kutilmagan 

xarajatlar bilan bog‘liq risklarni kamaytirish choralari 

ishlab chiqiladi.

 

 
2-rasm. Autsorsing xizmatlarining tashkiliy-iqtisodiy modeli84 

 

Tashkiliy-iqtisodiy mexanizmlarning ishlash 

jarayoni autsorsing xizmatlarining samaradorligi va 

sifatini oshirishga qaratilgan o‘zaro bog‘liq 

bosqichlardan iborat. Dastlab, korxona faoliyatida 

mavjud muammolar, jumladan, xarajatlarning yuqoriligi, 

xizmatlar sifatining talab darajasida emasligi hamda ish 

jarayonlarining samarasiz tashkil etilishi aniqlanadi. 

Shundan so‘ng, qaysi xizmatlarni autsorsingga topshirish 

maqsadga muvofiqligi belgilanib, tegishli xizmat 

ko‘rsatuvchi tashkilot tanlanadi, shartnomaviy 

munosabatlar yo‘lga qo‘yiladi va xizmat sifatini nazorat 

qilish tartibi ishlab chiqiladi. Ushbu bosqichda tashkiliy 

mexanizmlar muhim ahamiyat kasb etib, xizmatlarni 

rejalashtirish, ijrochilar faoliyatini muvofiqlashtirish va 

boshqaruv jarayonlarini takomillashtirishga xizmat 

qiladi. 

Tashkiliy mexanizmlar bilan bir qatorda iqtisodiy 

mexanizmlar ham autsorsing xizmatlarining 

natijadorligini belgilovchi muhim omil hisoblanadi. Ular 

xizmat narxini asoslash, moliyaviy resurslarni samarali 

taqsimlash, xarajatlarni optimallashtirish, 

 
84 Muallif ishlanmasi  

investitsiyalarni jalb etish va xizmat ko‘rsatuvchilarni 

iqtisodiy rag‘batlantirish orqali amalga oshiriladi. Bunda 

autsorsing xizmatlarining qiymati korxonaning ichki 

imkoniyatlari asosida xizmat ko‘rsatish xarajatlari bilan 

taqqoslanadi hamda kutilayotgan iqtisodiy samara 

baholanadi. Shu bilan birga, shartnomada belgilangan 

sifat ko‘rsatkichlariga erishish, xizmatlarni o‘z vaqtida 

bajarish va moliyaviy majburiyatlarga rioya etish 

ijrochining faoliyatini baholash mezonlari sifatida 

qo‘llaniladi. Natijada iqtisodiy mexanizmlar korxona 

xarajatlarini kamaytirish bilan birga, xizmatlar sifati va 

mehnat unumdorligini oshirish uchun zarur iqtisodiy 

sharoitlarni yaratadi. 

Tashkiliy va iqtisodiy mexanizmlarning o‘zaro 

uyg‘unligi autsorsing xizmatlarini doimiy monitoring 

qilish, erishilgan natijalarni baholash va aniqlangan 

kamchiliklarni bartaraf etish imkonini beradi. Bunda 

xizmat ko‘rsatish muddati, bajarilgan ishlarning sifati, 

mijozlar qoniqishi, tejalgan mablag‘lar va mehnat 

unumdorligi kabi ko‘rsatkichlar asosida faoliyat 

samaradorligi aniqlanadi. Monitoring natijalariga ko‘ra, 

Tashkiliy-iqtisodiy mexanizmlar — bu korxona yoki tashkilot faoliyatini samarali tashkil etish, mavjud 

resurslardan oqilona foydalanish, xarajatlarni kamaytirish va iqtisodiy natijalarni yaxshilashga xizmat 

qiluvchi o‘zaro bog‘liq usullar, vositalar, qoidalar va rag‘batlantirish tizimidir. 

1. Muammoni 

aniqlash 

2. Tashkiliy 

qaror qabul 

qilish 

3. Iqtisodiy 

shartlarni 

belgilash 

4. Amalga 

oshirish va 

monitoring 

5. Natijani baholash 

va takomillashtirish 

 

✓ Strategik rejalashtirish; 

✓ Ijrochilarni tanlash va baholash; 

✓ Shartnomaviy munosabatlar va sifatni 

nazorat qilish; 

✓ Raqamli boshqaruv va muvofiqlashtirish; 

 

 

✓ Xarajatlarni optimallashtirish; 

✓ Narx belgilash va rag‘batlantirish; 

✓ Investitsiyalar va texnologik 

modernizatsiya; 

✓ Moliyaviy samaradorlik va riskni 

boshqarish; 

 

Iqtisodiy mexanizmlar Tashkiliy mexanizmlar 

Natijada 

• Xizmatlar samaradorligi oshadi; 

• Xizmatlar sifati yaxshilanadi; 

• Xarajat kamayadi; 

• Korxonaning raqobatbardoshliligi oshadi; 

xizmat ko‘rsatish tartibiga tegishli o‘zgartirishlar 

kiritilib, shartnomaviy munosabatlar va iqtisodiy 

rag‘batlantirish choralari takomillashtiriladi. Demak, 

mazkur mexanizmlarning izchil qo‘llanilishi autsorsing 

xizmatlarining samaradorligini oshirish, operatsion 

xarajatlarni maqbullashtirish, xizmatlar sifatini 

yaxshilash va korxonaning raqobatbardoshligini 

mustahkamlashga xizmat qiladi. 

XULOSA VA TAKLIFLAR 

Xulosa qilib aytganda, autsorsing xizmatlarining 

samaradorligi va sifatini oshirishda tashkiliy-iqtisodiy 

mexanizmlardan kompleks foydalanish asosiy ahamiyat 

kasb etadi. Tashkiliy mexanizmlar strategik 

rejalashtirish, xizmat ko‘rsatuvchi tashkilotlarni tanlash, 

shartnomaviy munosabatlarni tartibga solish hamda 

raqamli boshqaruvni takomillashtirish orqali xizmatlarni 

samarali tashkil etishga yordam beradi. Iqtisodiy 

mexanizmlar esa xarajatlarni optimallashtirish, narx 

belgilash, moliyaviy rag‘batlantirish, texnologik 

modernizatsiya va iqtisodiy risklarni boshqarishga 

yo‘naltiriladi. Mazkur mexanizmlarning o‘zaro 

uyg‘unligi korxonalarning moliyaviy resurslaridan 

oqilona foydalanish, xizmatlar sifatini yaxshilash va 

mehnat unumdorligini oshirish imkonini beradi. Shu 

bilan birga, xizmat ko‘rsatish natijalarini muntazam 

monitoring qilish hamda ijrochilar faoliyatini aniq 

mezonlar asosida baholash autsorsing jarayonlaridagi 

muammolarni o‘z vaqtida aniqlash va bartaraf etishga 

xizmat qiladi. Demak, tashkiliy-iqtisodiy mexanizmlarni 

izchil takomillashtirish autsorsing xizmatlarining 

iqtisodiy samaradorligini oshirish, operatsion xarajatlarni 

kamaytirish va korxonalar raqobatbardoshligini 

mustahkamlashning muhim shartidir. 

Yuqoridagi tahlillardan kelib chiqib, autsorsing 

xizmatlarining samaradorligi va sifatini oshirish bo‘yicha 

quyidagi takliflar ilgari suriladi: 

Birinchidan, autsorsing xizmatlarini strategik 

rejalashtirish va ijrochilarni tanlash tizimini 

takomillashtirishda xizmat ko‘rsatuvchi tashkilotlarni 

tanlashda ularning kasbiy malakasi, ish tajribasi, 

texnologik imkoniyatlari, moliyaviy barqarorligi va 

xizmat sifati bo‘yicha ko‘rsatkichlarini baholashning 

yagona mezonlarini ishlab chiqish maqsadga muvofiq; 

Ikkinchidan, autsorsing xizmatlari bo‘yicha 

shartnomaviy munosabatlar va sifat nazoratini 

kuchaytirish uchun shartnomalarda xizmat ko‘rsatish 

muddatlari, sifat standartlari, tomonlarning javobgarligi, 

xizmat darajasini baholash ko‘rsatkichlari hamda 

majburiyatlar bajarilmagan holatlarda qo‘llaniladigan 

choralarni aniq belgilash taklif etiladi; 

Uchinchidan, autsorsing xizmatlarini 

raqamlashtirish va iqtisodiy rag‘batlantirish 

mexanizmlarini rivojlantirish, xususan, elektron hujjat 

aylanishi, avtomatlashtirilgan monitoring va raqamli 

hisobot tizimlarini joriy etish, shuningdek, xizmat 

ko‘rsatuvchilarni belgilangan sifat ko‘rsatkichlariga 

erishganligi uchun moliyaviy rag‘batlantirish xizmatlar 

tezkorligi va ishonchliligini oshirishga yordam beradi; 

To‘rtinchidan, autsorsing xizmatlarining iqtisodiy 

samaradorligini muntazam baholash va risklarni 

boshqarish tizimini joriy etish maqsadga muvofiq. Bunda 

autsorsingdan oldingi va keyingi xarajatlarni taqqoslash, 

tejalgan mablag‘lar miqdorini aniqlash, xizmatlar sifati 

va mijozlar qoniqishini baholash hamda axborot 

xavfsizligi, xizmatlarning kechikishi va kutilmagan 

xarajatlar bilan bog‘liq xatarlarni kamaytirish choralarini 

ishlab chiqish tavsiya etiladi; 

